
FOROS, QUEBRANTOS E DOAZONS
A IGREXA DO APOSTOLO

Por: Francisco Calo Lourido

Escribo estas paxinas no Nadal deste case rematado 2019, mes no que saiu do prelo un meu libro que titulei Vida e
traballo no mar dos galegos. Na fin do mesmo coidei acaido poifier que se rematou de imprentar no mes “no que se cum-
pre o 850 aniversario da concesion do foro de Fernando II a Pontevedra, agromando asi unha grande vila de mareantes e
marifieiros”. Precisamente, para conmemorar esta data, editouse unha fermosa monografia, na que fun invitado a participar,
a caron doutros especialistas, por Xosé Abilleira, coordinador da mesma. Bulindome todo isto na cabeza, pareceume que
poderia resultar interesante dedicar esta breve colaboracion, para unha revista con tanto sabor a salitre como Aunios, a falar
dos foros que Fernando II concedeu a tres grandes vilas maritimas, Padron, Noia e Pontevedra, as tres moi vencelladas ao
culto xacobeo e as peregrinacions a Compostela. Poderia engadir os concedidos polo seu fillo, Afonso VIII de Galicia-Ledn
(IX para a historia oficial espafiola) e completar asi o rosario de portos galegos desde Viveiro, Betanzos ou A Coruifia ata
Muros, Baiona e Tui; pero facer isto desbordaria o marco fisico deste breve artigo.

A maioria das veces que os meus alumnos de historia me chegaron cun feixe de documentos -habitualmente cosidos,
formando un volume- para que lles dixese de que trataban, resultaban ser os foros que rexeron, nalgin caso durante séculos,
o dereito das suas familias a usufrutuar as terras doutras persoas — —— L

ou institucions. Nesta acepcion, o foro € un contrato enfitéutico de i R, .,

longa duracion polo que unha parte cede a outra o dominio util dun l
ben a cambio do pagamento anual dun canon, mais conservando
o dominio efectivo do ben cedido. En Galicia funcionou esta for-
mula, con variantes, desde a Idade Media ata a sua amortizacion,
previo pago, na época de Primo de Rivera. Na acepcion que agora
me ocupa ¢ igualmente un instrumento xuridico contractual, mais
entre un rei, bispo ou nobre laico (por exemplo, o de Caldas de
Reis, de 1254, foi outorgado por Don Juan Arias, Arcebispo de
Santiago) e unha poboacién que, deste xeito, adquire unhas liber-
dades e dereitos, asi como un rango urbano, non necesariamente
de cidade, pois para selo precisaba contar con tres cousas: conce-
llo propio, murallas e bispo. Pontevedra s¢ tifia as duas primeiras,
polo que, ao longo da Idade Media, non pasou de ser vila.

No século XII estan a xurdir por toda a Europa occidental
multitude de asentamentos urbanos “con papeis”, e dicir, con foros
que garanten as suas liberdades e dereitos e tipifican as cargas fis-
cais e punitivas. A nosa terra e, mais concretamente, a siia costa
viviran este mesmo proceso europeo, co que podemos dicir que o
Reino de Galicia latexaba no medievo perfectamente sincronizado
cos paises extrapeninsulares.

O rei Fernando 11, nacido e criado en Galicia, acordou con
Afonso Henriques, primeiro rei portugués, a Paz do Lérez (1165),
asi chamada por ser asinada en Pontevedra “super flumen Lerice in
vetula ponte”. Durante o seu reinado e o do seu fillo Afonso VIII
floreceu aqui a lirica galaico-portuguesa, asi como a arte, exemplificada no Portico da Gloria da catedral de Santiago. Pai
e fillo decidiron facer nesta catedral, o cal ¢ moi significativo para destacar a importancia do reino, o sepulcro dos monar-
cas de Galicia, sendo enterrados ali ambos os dous, amais doutros membros da familia real e cortesans e, tanto un coma
outro, concederon unha serie de foros, tendo os dos nucleos costeiros unha intencién decididamente comercial. No artigo
que escribin no devandito libro do foro de Pontevedra, relacionei estes, e a stia vocacion mercantil, con varias fundacions

dos condes de Alsacia en Flandres: Gravelines, Nieuwpoort, Damme, Calais, Dunkerque... (Calo, 2019: 60). Todas estas
fundacidns ou refundacions, foraneas ou galegas, referendadas por un foro non foron feitas con vistas a crear asentamentos
pesqueiros (iso viria dado), sendn comerciais.

Dos foros de Fernando I, tres deles foron feitos para outros tantos lugares costeiros, sendo o primeiro o de Padron,
en 1164. Marcaronse nel, entre outras disposicions, os prezos dos comestibles, peixes incluidos, ¢ mandouse que ninguén
da vila pagase portadego “en toda a mifa terra, non sendo no castelo de Oeste por sal e peixe”.

Catro anos despois, en 1168, concedera, estando en Lugo, o foro de Noia. Nel facultou ao seu “leal Don Pedro, electo
de Compostela” que puidese edificar e establecer un “novo burgo e porto na Terra de Santiago na comarca de Santa Cristina
de Noia [de Barro] 4 beira do Tambre para gloria de Deus e de dita Igrexa, que vos elixiu por Pai e Pastor”. O tal burgo e
porto debera ser chamado “Todo bo” (Totum bonum). Nel mandouse que non pagasen mais “portadego e peaxe que o que
adoitan pagar as naves”. Dese portadego das naves reservou para el e o seu fisco a metade. Mandou tamén que desde o Faro
(A Corufia) ata este porto, que se chamara “Todo bo”, e desde el ata Santa Maria da Lanzada e mesmo ata Padrén “deixe
de se observar o mal costume do naufraxio, polo cal os naufragos ou navegantes se ven precisados a entregar as stias naves
€ 0 seu cargamento aos Seflores da terra; € que aos mareantes que dentro dos ditos termos lles sucedese padecer naufraxio
ou perigo de se perder, se lles restitiian as suas naves e todas as sias cousas sen diminucion e molestia algunha, se é que
puideron escapar da tempestade. Mais isto ha de se entender dos barcos que vefien consignados ao porto do Apostolo, € non
de outros”.

Declara, finalmente, que fai todo isto “para restauracion do porto do Apdstolo”, dando isto a entender, como di Lopez
Ferreiro (1895: 171-177), que o anterior porto teria sido destruido ou por un incendio ou por un avance das augas do mar
sobre a terra. Ainda a dia de hoxe, a tradicion conservada en Noia di que o primitivo porto estaba entre Barro ¢ a Barquifia,
moi preto da actual vila.

Dous anos despois deste foro de Noia (asi chamada a nova poboacién ante a falta de éxito de “Todo bo”, que non
chegou a callar), o rei Fernando e a raifia Dona Urraca, filla de Afonso Henriques de Portugal, concederon, estando en Ciu-
dad Rodrigo, o foro a Pontevedra. Este foro, brevisimo e a dia de
hoxe perdido, coflecémolo integro por un fermoso privilexio rodado " -
de confirmacion de Afonso o Sabio, feito en pergameo en Sevilla o
5 de xufio de 1264.

Neste foro, o Unico que semella interesar, amais de elimi-
nar alguns impostos (loitosa, goiosa, fosadeira...), ¢ o relacionado
co comercio maritimo, como vemos na disposicion de que de todo
barco que vaia 4 costa, que sufra un naufraxio, un quebranto en terra
do monarca, as tres cuartas partes dos restos que se recollan seran
para os seus propietarios ¢ a cuarta restante para o rei. Hai que lem-
brar que, a falta de foros que clarificasen os dereitos de cada quen,
o habitual era que todo canto saise & costa, produto dun sinistro,
pasase a pertencer ao sefior natural do territorio, e outro tanto acon-
tecia, se 0 que o mar deitaba na praia era unha presa aproveitable.

A varada dunha balea en Corrubedo, en 1577, suscitou un
preito entre os meus vecifios da xurisdicion de Noia e o arcebispo compostelan que a reclamaba como stia (Cabeza de Ledn,
1930: 227-234). Todo canto o mar tiraba en terra, desde madeira, sempre escasa na beiramar, ata, xa na nosa época, contedo-
res co mais insospeitado dentro, era —e é- inmediatamente aproveitado polos moradores da zona. Todo o que saia 4 praia era
unha creba, e moitos desocupados forzosos, sobre todo na invernia, dedicaban as baixamares a percorrer a costa na procura
delas. Lembro de ir eu tamén as crebas cos amigos, sendo cativo, ¢ na mifia ria de Muros e Noia temos a illa da Creba na
parte na que aquela se estreita entre Esteiro e Portosin. Leva un nome moi acaido, xa que, efectivamente, se creba ai a ria,
dividindose en dias zonas moi diferentes e actuando dun xeito semellante ao de Tambo na ria de Pontevedra. O nome de
quebranto, do que procede creba, € o que aparece continuamente nas Partidas de Afonso X. Este rei do S. XIII xa deixou
dito na Partida V, Titulo IX, Lei VII que todo canto se recolla dos quebrantos dos barcos pertence aos seu lexitimos propie-
tarios, a non ser que “fuesen de los enemigos del rey et del regno; ca entonce quienquier que las falle deben seer suyas”.

llla da Creba. Ria de Muros e Noia. Foto Mapio.net

O interese dos monarcas ao conceder foros a ntcleos costeiros era o de posuir portos comerciais de reguengo; mais
a Fernando II pouco lle duraban en propiedade pola importancia e peso do Apostolo Santiago, cuxa igrexa compostela
acaparaba doazons naquela Galicia do S. XII. Xa en 1167, Afonso Henriques traspasou o rio ¢ ocupou o castelo de Cedo-
feita en Lérez; asediouno Fernando e, no proceso dun forte temporal, un raio deitou abaixo a torre, o que atemorizou aos
portugueses, permitindo que as tropas do rei de Galicia o reocupasen. De seguido, coidando que o raio fora unha accion de
Santiago, doou o castelo & mitra compostela (Calo, 2016: 133). Despois da concesion do foro, en 1169, uns peregrinos que
circulaban polo camifio portugués foron inxuriados por homes do rei (quando peregrini sti. lacobi in strata eius ab homini-
bus meis capti fuerunt) polo que este, en desagravio, doou Pontevedra, xunto co castelo de Cotobade, 4 igrexa de Santiago
(Calo, 2007: 175). A partires dese ano, a nosa Boa Vila deixara de ser reguenga para engrosar o sefiorio de Compostela,
transformandose ao longo dos séculos medievais na verdadeira xoia do mesmo.

